	
Իրավական ակտի հիմնավորումը

	Անհրաժեշտությունը

	Վերակառուցման ու զարգացման միջազգային բանկի (այսուհետ՝ Համաշխարհային Բանկ) և Հայաստանի Հանրապետության միջև 2014թ. ապրիլի 4-ին ստորագրվել է Էլեկտրահաղորդման ցանցի բարելավման ծրագրի նախապատրաստման թիվ TF 016604 դրամաշնորհային համաձայնագիրը (Համաձայնագիր), որով Համաշխարհային Բանկը համաձայնագրով նախատեսված միջոցառումների իրականացման համար տրամադրել է 670000 ԱՄՆ դոլար: 2014թ. հունիսի 30-ին Հայաստանի Հանրապետության՝ ի դեմս ՀՀ ֆինանսների նախարարության (Ստացող) և «Բարձրավոլտ էլեկտրացանցեր» ՓԲԸ-ի (Ծրագրի Իրականացնող) միջև ստորագրվել է Օժանդակ Պայմանագիր, որով Ստացողը Ծրագրի Իրականացնողին փոխանցում է դրամաշնորհի, ինչպես նաև ՀՀ պետական բյուջեից հնարավոր համաֆինանսավորման գումարները:
Դրամաշնորհի նպատակն է իրականացնել «էլեկտրահաղորդման ցանցի բարելավում» ծրագրի նախապատրաստման աշխատանքները` մասնավորապես իրականացնել ծրագրի տեխնիկատնտեսական ուսումնասիրությունը, շրջակա միջավայրի և սոցիալական հարցերի վրա ազդեցության գնահատումը, գլխավոր կապալառուի ընտրության մրցութային փաստաթղթերի պատրաստումը, ինչպես նաև ամրապնդել և բարձրացնել ծրագիր իրականացնող «Բարձրավոլտ էլեկտրացանցեր» ՓԲԸ-ի և «Երևանի ջերմաէլեկտրակենտրոն» ՓԲԸ-ի կարողությունները:

	Ընթացիկ իրավիճակը և խնդիրները

	Դրամաշնորհային միջոցների շրջանակներում իրականացված մրցույթների արդյունքում արդեն իսկ կնքվել են ծրագրի գնումների պլանով նախատեսված հիմնական պայմանագրերը և իրականացվում է ծրագիր իրականացնող «Բարձրավոլտ էլեկտրացանցեր» ՓԲԸ և «Երևանի Ջերմաէլեկտրակենտրոն» ՓԲԸ աշխատակիցների մասնագիտական կարողությունների բարձրացման ուղղված դասընթացներ: 2014թ. դրամաշնորհի միջոցների հաշվին վճարվել է 92,5 հազար ԱՄՆ դոլար: Դրամաշնորհային համաձայնագրի փակման ժամկետը` 2015թ. մատի 15-ը, մասհանման վերջնաժամեկետը` փակման ժամկետին հաջորդող 4 ամիսը: 

	Կարգավորման նպատակը և բնույթը

	«Հայաստանի Հանրապետության 2015 թվականի պետական բյուջեի մասին» 
ՀՀ օրենքում և ՀՀ կառավարության 2014 թվականի դեկտեմբերի 18-ի № 1515-Ն որոշման մեջ փոփոխություններ և լրացումներ կատարելով, կկարգավորվի Ծրագրի իրականացման ժամանակ դրամաշնորհի և ՀՀ կառավարության հնարավոր համաֆինանսավորման միջոցների օգտագործման գործընթացը, որն էլ իր հերթին կապահովի Ծրագիր Իրականացնողին խուսափել առաջացող հարկեր և տուրքերի չվճարման տույժ և տուգանքներից:

	Նախագծի մշակման գործընթացում ներգրավված ինստիտուտները և անձիք   

	ՀՀ էներգետիկայի և բնական պաշարների նախարարության աշխատակազմ և «Բարձրավոլտ էլեկտրացանցեր» ՓԲԸ:

	Ակնկալվող արդյունքը

	Պատշաճորեն իրականացնել Ծրագրով նախատեսված միջոցառումները, ինչպես նաև խուսափել առաջացող հարկեր և տուրքերի չվճարման տույժ և տուգանքներից:



